
DITA 4 – PAGËZIMI ME FRYMËN E SHENJTË 

“Dhe, duke u gjendur bashkë me ta, i urdhëroi ata që të mos largoheshin nga Jeruzalemi, por të 
prisnin premtimin e Atit: ''Që, tha ai, e keni dëgjuar nga unë, sepse Gjoni pagëzoi me ujë, por ju do të 
pagëzoheni me Frymën e Shenjtë, mbas jo shumë ditësh.” (Veprat 1:4, 5) 

Dëshmi 

“Kur të merrni pagëzimin me Frymën e Shenjtë, pastaj do të kuptoni më shumë gëzimin e shpëtimit si 
asnjëherë më parë” (Ellen White, Manuscript Releases, vol.5, f.231). 

Vizitova një njeri që po vdiste nga një sëmundje e pashërueshme. U luta dhe u përpoqa ta inkurajoja me 
dashurinë dhe mëshirën e Perëndisë, por kur u largova nga shtëpia e tij, u befasova sesa i pafuqishëm u 
ndjeva në këtë situatë – dhe sa të pafuqishëm ndihen shumë të Krishterë të tjerë. Teksa e krahasoja 
jetën time me atë të Krishterëve të tjerë në Dhiatën e Re, kontrasti ishte shokues. Si rezultat i asaj vizite, 
vendosa ta studioja me zell çështjen e Frymës së Shenjtë në Bibël. Eventualisht, studiova 273 tekste në 
gjuhët origjinale që flasin drejtpërdrejt për punën e Frymës së Shenjtë, dhe gjeta më shumë se 2,000 
citate nga Ellen White për këtë temë. 

Në studimet e mia të Biblës zbulova pagëzimin me Frymën e Shenjtë. Ajo eksperiencë ndryshoi jetët e 
Pjetrit, Palit, dhe çdokujt që mori Frymën e Perëndisë plotësisht. Edhe Jezusi ishte i fuqizuar nga Fryma e 
Shenjtë, sepse derisa Fryma e Shenjtë zbriti mbi të në formën e pëllumbit, Ai kishte ndenjur në 
punishten e zdrukthëtarisë. Mbasi Fryma erdhi mbi Të, Jezusi bëri punën e Mesias. 

Në historitë e Biblës gjithmonë gjejmë fakte që tregojnë se fuqia e Frymës së Shenjtë është derdhur. Një 
të Premte në mbrëmje rreth orës 10:00, vajza jonë 8 vjeçare kërkoi Mamin. Teksa gruaja ime shkoi tek 
ajo, vendosa të shkoja në zyrë dhe të lutesha. Teksa lutesha, ndjeva prezencën hyjnore të Jezusit të 
hynte në dhomë. Fillova të flas me Zotin me etje dhe uri të madhe për prezencën e Frymës së Tij në 
jetën time. Shpejt pashë Jezusin në derën e kishës sime që vendoste krahët e tij të shpuar me dashuri 
mbi supet e çdo anëtari të kishës me një shprehje hiri dhe mirëseardhje. Jezusi më pyeti, “A e do 
popullin tim?” Mund të thoja se i doja, por më duhet të pranoja se disa prej tyre ishin shumë të vështirë 
t’i doja. Lotët më rridhnin teksa rrëfeja mëkatin tim. Pastaj pashë këmbët e Tij të shpuara të qëndronin 
në foltore ku predikoja çdo javë. Jezusi tha, “Unë vdiqa që të mund të fal dhe shpëtoj njerëzit e kësaj 
bote. A po e predikon ungjillin çdo javë me pasion për shpirtrat e humbur?” Mund të thoja se ishte 
dëshira ime të predikoja ungjillin me një urgjencë të madhe për të humburit, por ndihesha kaq i pavlerë 
në prezencën e Tij. Lotët rrodhën teksa i rrëfeja mëkatin Jezusit. Pastaj pashë kurorën me gjemba e 
ngulur në kokën e Tij. Dëgjova Jezusin të thoshte, “e përula veten deri në vdekjen e kryqit. A po kërkon 
të lavdërohesh nga njerëzit?” Mund të thoja se nuk e doja lavdërimin e njerëzve, por në lot pranova si 
kisha sfida me krenarinë. U ndjeva plotësisht i pavlerë dhe i papranuar në prezencën e Tij, dhe lotët 
rridhnin edhe më tepër. Papritur Jezusi hoqi mantelin e Tij dhe pashë brinjën e tij të shpuar nga heshta. 
Ai tha, “Ata që vijnë tek Unë nuk do t’i largoj kurrë.” 

Pastaj ndjeva dashuri dhe pranim të plotë nga Zoti siç nuk e kisha ndjerë më parë. E dija se mëkatet më 
ishin falur, dhe e dija se isha pranuar nga Ai. Prehesha në këtë zbulesë kur dëgjova gruan tek shkallët. 
Pashë orën; ishte 12 e natës. Dy orë kishin kaluar sikur të ishin minuta. Nuk isha gati të flisja për atë që 
kishte ndodhur, kështu që u ktheva në shtrat dhe ktheva kurrizin nga dera që gruaja të mos e shihte se 
isha zgjuar. Duke hyrë në dhomë, ajo pyeti, “Ç’të ka ndodhur?” I thashë, “Ç’do të thuash?” Ajo tha, “E 



dija se të ka ndodhur diçka. Çfarë ndodhi?” Kështu që i tregova gjithçka dhe gruaja ime menjëherë shkoi 
në dhomën e ndenjes të luteshe vetëm. E dëgjoja se i thërriste Zotit që edhe ajo të bekohej. 

Ditën tjetër, Sabat, ndjeva fuqinë e Zotit teksa predikoja. Disa njerëz morën vendim për Krishtin atë ditë. 
Më pas një njeri pyeti, “Pastor, a të ka ndodhur gjë natën e kaluar. Gjatë gjithë kohës që predikoje 
shikoja fytyrën tënde që shndriste.” Kur ndava me të ç’kishte ndodhur, më tha, “Me siguri Zoti të ka 
vizituar.” Atë vit 37 njerëz ja dhanë jetën Jezusit. Në vitet në vijim që nga ajo natë, qindra njerëz kanë 
marrë një vendim për Krishtin. Lavdëruar qoftë përgjithmonë Zoti ynë Jezus! 

Vargje Biblike për Tu Lutur 

• Luka 3:21, 22 – Mbas pagëzimit, Jezusi u lut që Fryma e Shenjtë të zbriste mbi Të. 
• Veprat 1:5-8 – Ju do të merrni fuqi kur Fryma e Shenjtë të vijë mbi ju. 
• Veprat 2:1-4 – Dhe të gjithë u mbushën me Frymën e Shenjtë dhe filluan të flasin në gjuhë të 

ndryshme. 
• Veprat 4:31 – Kisha e hershme mori fuqi teksa luteshin që të zbriste mbi ta Fryma e Perëndisë. 
• Veprat 8:15-17 – Ata u pagëzuan në ujë në emër të Jezusit, por kishin nevojë për Frymën e 

Shenjtë. 
• Luka 11:11-13 – Pagëzimi i Frymës së Shenjtë ju jepet atyre që e kërkojnë Atë me anë të lutjes. 
• Veprat 5:31, 32 – Atyre që janë të gatshëm të binden, do t’ju jepet Fryma e Shenjtë. 

Sygjerime për Lutje 

• I dashur At, të lutem më pagëzo me Frymën e Shenjtë që të mund të jetoj dhe të dua për Ty me 
sukses. 

• Është dëshira ime e madhe, Zoti Jezus, që të mund të të përfaqësoj mirë para botës. Të lutem 
përgatit zemrën time që të marrë Frymën e Shenjtë dhe të ndaj dashurinë Tënde me të tjerët në 
jetën time. 

• Të lutem më drejto në gjithë të vërtetën që të mund të bëj gjithmonë gjërat që janë të 
pëlqyeshme para Teje. Fryma jote e Shenjtë le të më zbulojë se çfarë dëshiron që të di dhe çfarë 
do që unë të ndaj. Bindjen dhe barat e mia le të vijnë nga zemra Jote dhe jo nga tendencat e mia 
vetjake. 

• Lutemi që të afërmit tanë që janë larguar nga besimi të kujtojnë sesi ishte kur ishin në 
marrëdhënie me Ty dhe të dëshirojnë të ribashkohen me Ty. Ndihmoji që të ndjejnë dhe 
pranojnë dashurinë dhe faljen Tënde. 

• Zot, kërkojmë mbrojtjen Tënde për misionarët që punojnë në vende të rrezikshme. 
• Lutemi për 16 milion njerëz në 6 qytetet më pak të fituara në South Pacific Division. Lutemi për 

pagëzimin çdo ditë me Frymën e Shenjtë të anëtarëve teksa me dashuri fitojnë të tjerët. 
• Lutemi për Frymën e Shenjtë që të na ndihmojë të dimë si të fitojmë 406 milionë njerëz në 105 

qytetet më pak të fituara në Northern Asia-Pacific Division. 
• Të lutemi të bekosh Adventist Chaplaincy Ministries teksa mobilizojnë punonjësit dhe anëtarët e 

interesuar për të shërbyer nëpër burgje. 
• Gjithashtu lutemi për listën e shtatë ose më shumë njerëzve. 
• Kërkesa lokale për lutje: 


